
Пренумерата в краю:

30 грошей місячно,
80 „ квартально.

1.50 „ полрочно,
3 зл. рочно.
В Амерыці: 1 дол. рочно.

В Чехословакии:
2 кор. місячно, 10 кор. полрочно,

20 кор. рочно.
Ціны оголошень:

Ц:ла сторона 120 зл., Чг сто­
роны 60 ЗЛ., *М стороны 35 зл., 
’/в стор. 20 зл., Чіе стор. 10 зл.; 
оголошеня малы за 1 мм. 20 гр., 
в текст! 30 гр., перед текстом 
40 гр. При місячном и долшом" 

оголошеню значна знижка.

Конто чекове Нр. 404.155.

Выходит в каждый четверг.

Редакция и администрация в Крыниці. — Адрес „Лемко“ Крыница.

Уж в перших днях листопада появит ся великый, богато илюстрованыи

КАЛЕНДАР ЛЕМКА НА РОК 1938
БУДЕ ТАКЖЕ ВЫДАНЫЙ КАЛЕНДАР СТІННЫЙ.

Наклад ограниченый. В виду того всі, котры хотят достати календар, нехай чимскорше замовляют его в адми­
нистрации ,,Лемка“ в Крыниці.

Ціна одного примірника 50 грошей.
При замовленях в цілях кольпортажа и дальшой роспродажи 20% опусту.

Выборы солтысов и подсолтысов
Якый газда в хаті, таке господарство, я- 

кый солтыс в громаді, така громада. Хоц ест 
то найнизша частника самоуправна, але вла- 
сне с тых малых частинок складают ся гмины, 
с гмин сут вложены повіты, с пов'ітов — вое­
водства, а с воеводств наконец — ціла держа­
ва. бели отже зла и неуміла ест господарка в 
громадах, то не може быти бесіды о добрых 
результатах господаркы державной.

Прото тыж роля солтыса и подсолтыса ест 
барз важна, бо от них заложит всьо, што ро- 
бит ся в даной громаді: отже, будова школ и 
дорог, порядок в селі, справы комасацийны и 
мелиорацийны, удержано церкви и приходско­
го дому и много, много иппіих справ господар- 
чих и просвітных.

бели отже солтыс ест так важном фигу- 
ром в селі, то при выборах треба ся добре при- 
задумати, кого выбрати солтысом и подсолты- 
сом. Выберат ся солтыса и подсолтыса на 3 ро­
ки и в найблизшом час! отбудут ся новы вы­
боры.

Министер Справ Внутр, ген. Славой-Склад- 
ковекый выдал заряджене, як мают ся отбыти 
тоты выборы и кого належит выберати солты­
сом и подсолтысом. Министер указал выразно 
в том зарядженю, што ани политичны переко- 
наня. ани национальность и віроисповідане, 
не мают мати при выборах ниякого значеня и 
не могут быти перешкодом до выбору солты­
са и подсолтыса.

Важно ест лем тото. штобы кандидат на 
солтыса не провинил ся против обовязков в 
виду Державы, штобы мал он дарованя адми- 
нистрацийны и организацийны. тішил ся дові- 

рем населеня, уміл добре рядити громадекым 
добром и выполнити порученя властей. -

Выборы мае зарядити повітовый староста 
и то в таком часі. штобы выборы и заприсяже- 
не ново выбраных солтысов и подсолтысов от­
было ся перед концом урядованя теперешних 
солтысов и подсолтысов.

В час! выборов члены громады мают вол­
ну свободу собрань и парад в ціли представ- 
леня кандидатур на солтысов и подсолтысов, 
бо ходит о тото, штобы выбрати найотвітній- 
ших на тот уряд людей.

На основі самоуправного закона в гдеякых 
случаях возможно ест именовано, а не выбор 
солтыса п подсолтыса. Министер Вн. Справ 
поручил ограничити тоту возможность лем до 
тых случаев, где выбор солтыса ест направду 
невозможный.

Наконец Министер поручил рішати проте­
сты безсторонно так, штобы староста повіто­
вый ограничил ся при ріпіаню о важности вы­
боров лем до нравной стороны протесту.

0 того видимо, же заряджене идо в том 
напрямі, штобы при выборах солтысов и под­
солтысов оставити людям як найболыпе сво­
боды. Выберателі при выбор! не новинки ни- 
чим иншим руководити ся. лем добром грома­
ды. бели будут рішати, кого выбрати, то лем 
одно повинно нима руководити: чи буде он 
отвітный, чи потрафит с користю рядити гро­
мадекым добром.

Тото повинни запамятати собі всі селяне 
при предстоячих выборах солтысов и подсол­
тысов.

—оОо—

Сельскы листоноши
На терені воеводств: краковского, львов­

ского, станиславовского и тарнопольского вве­
дено службу сельских листоношей. Ціль того 
новшества ест облегчити селянам користане с 
почты.

. Іистоноши сельскы не мают о диак часто 
пункту опертя в тых селах, котры обслугуют 
и через тото робит ся их служба тяжком. Што­
бы облегчити их долю выдала Куратория Окр. 
Шк. Львовского заряджене. котрым позвалят 
задержати ся сельскым листоношам в школах 
в тых селах, в котрых окаже ся тото конечно 
потребне.

Учительство того округа школьного доста­
ло поручено сотрудничати с почтовыми орга­
низациями и пропаговати того рода услуги 
почты серед населеня, штобы его заохотити до 
користаня с почты в як найболыпой мірі.

Добре было бы. если бы таке саме заряд­
жене выдала также Куратория Окр. Шк. Кра­
ковского.

П. Т. Читателей просиме выровняти пре- 
нумерату за 1937 рок. Для пересылки грошей 

долучаме розрахунковы переказы.

Перенесене Апостольской Администрации 
с Рыманова до Сянока.

За згодом администрацийных властей и 
рішенем Апостольской Нунциятуры в Варша- 
ві перенесено міеце побыта Апостольской Ад­
министрации для Лемковщины с Рыманова до 
Сянока.

Заступча служба войскова
В том році по раз поршни введено обовя- 

зоі; но,тисня заступной службы войсковой че­
рез всіх тых, котрых не отобрано до войска, 
т. е тых, котры:

1) при бранці достали категорию Ц и Д;
2) были -зачислены до понадконтынгенту;
3) служили при войску меньше як 5 не- 

діль.
I! том році сут покликаны до заступчой 

службы войсковой мужчины, уроджены в р. 
1911. Обовязаны до заступчой войсковой служ­
бы одержали уж возване явити ся до роботы. 
Повинни они зголосити ся в назначеном часі и 
місци, бо неявлене потягат за собой штраф до 
500 з.т. и кару ареста до 2 неділь. або одну с 
тых кар.

От обовязку отбыти роботы сут освобод- 
жены:

1) котры перед бранном окончили што наи­
меньше 1-шу степень приготовл. войскового и 
по бранці принимали чинну участь в робо­
тах II. В.;

2) перешли науку в области обороны про- 
тивлетничой, противгазной и противпожарной 
в часі' некоротшом як 46 годин;

3) трудят ся науково для обороны Дер­
жавы, або сут специялистами в области фа­
брикации специальных знарядов, маючих 
звязь с обороним Державы.

Кромі того о освободжене от обовязку пол­
пеня заступчой войсковой службы могут сти­
рати ся тоты, котрых покликано на роботы 
могло бы спричинити шкоду для добра пу­
бличного, або для важного добра приватного.

Заступча служба войскова буде тревати в 
том році 7 дней.

Тверды слова Рузвельта
Война ягіонско-кытайска и война в Испа­

нии ест дальше предметом парад политиков 
цілого світа. Идут на тоты темы парады в Ли- 
гі Народов, пишут до себе писма правительства 
р:іжных держав, ест много слов, але никто не 
хоч.е высказати ся ясно и твердо и приступи­
ти к Ділам. котры закончили бы пролив 
кырви.

Исключенем в той неясной грі ест бесіда 
президента Злученых Держав Полночной А- 
мерыкы. выголошена в Чикаго. Выкликала 
тота бесіда величезне порушено на цілом сві- 
ті. бо с бесіды Рузвельта дознал ся світ, же 
Америка, котра до того часу стояла в сторо- 
ні. намірят зашмарити дорогу от’особпеня и 
от’діленя ся от меженародных справ и хоче 
приняти актывну участь в роботі с народами, 
котры стирают ся недопустити до войны.

Президент Рузвельт, пятнуючи народы 
напастничи и завзываючи миролюбивы держа­
вы до напруженя всіх сил. штобы на світі ря­
дило право — мал на мысли напевно Японию, 
Німеччину и Италию, котры то державы прут 
до войны. Особенно не подабат ся презыдепто- 
ви напастлива политика Японии, бо она угро- 
жат также американским интересам на Дале­
ком Всході.

Бесіда тота была сказана в тоні твердом 
и рішительном. О ней видно ясно, же в раз!

ааложв-. 
ныма руками на дальній грабежи чужих зе­
мель через Японию, але выступит оружію в о- 
бороні своих интересов и в обороні загрожено- 
го мира.

—оОо—

Совіты помагают китайцам
В звязи с войной японско-кытайском от­

была ся в Москві тайна парада, в котрой кро­
мі Сталина принял участь Богомолов, предста­
витель Совітов в Кытаю, маршал Ворошилов 
и министер заграничных справ Литвинов.

Богомолов, котрый заберал голос именем 
пеприсутного па конференции Блюхера, пагва- 
рял Сталина, штобы Совіты выдали безотло­
жно войну Японии. Спротивил ся тому мар­
шал Ворошилов, указуючи, же такый оборот 
справы наразил бы западну границу совітску

на напасть со стороны Німеччины. Сталин вы­
брал дорогу посередну.

Совіты дадут китайцам як найдалыпе и- 
дучу помоч, а кромі того, не мішаючи ся са­
ми до войны, пхнут до войны с Япониом Вні- 
шну Монголию, користаючи с того, же она я- 
кобы не ест зависима от Москвы.

В результат! тых наряд выслано до Кы­
таю великы количества совітскых самолетов и 
оружия и выдано монгольской армии, числя- 
чой 100.000 тайны приказы.

Война японско-кытайска
В Кытаю идут далыпи бои. ведены с не­

бывалом завзятком. Китайцы оказуют сопро- 
тивлене на всіх фронтах. Давлены силами про­
тивника. а може и со взглядов стратегичных, 
отступают кытайскы войска, через што фронт 
стае ся чимраз долший. Фронт тот выносит те- 
пер перешло 1.500 км. и на обсаджене его по­
треба іптонайменыпе милион войска.

Тымчасом армия японска числит всього 
лем 400.000 людей. В виду такого положена рі- 
чей во фропті том сут и слабы місца, котры 
стирают ся выкористати кытайскы войска.

Минувшой неділі донесли газеты о том, 
же китайским войскам посчастило ся отріза-

ти и окружити японску армию в силі 50.000 
людей в провинции Шанси. В китайских пра­
вительственных кругах уважают, же судьба 
той армии уж рііпена.

ОжііЕлену діятельность проявляют япон- 
окы самолеты, котры бомбардуют міста кытай­
скы. бет много жертв серед цивильного насе- 
леня.

В полночном Кытаю цофаючи ся войска 
перервали водны тамы и вода заняла 7 ты­
сяч км2. Подносячий ся уровень воды угро- 
жат сильно японским магазинам с провиян- 
тами и амунициом.

Як старати ся о позво­
лена на продаж дугану

В виду введений реорганизации продажи 
выробов дугановых (табачных) рішене подань 
о выдане новых позволенъ наступит аж по дні 
1. марта 1938. р., т. в. по термин!, от котрого 
буде обовязывати тота реорганизация.

Всі, котры не провадят тепер продажи ду­
гановых выробов и хотіли бы достати позво- 
лене на продаж гуртовну, деталичну або дроб- 
ну, мусят робити поданя до Дирекции Дер­
жавного Монополю Дуганового.

В найблизшом часі появлят ся приписы 
Министерства Финансов, котры подадут по­
дробно процедуру выдавшія позволенъ.

Безспокойства в Палестыні
По оголошеню через Англию проекту по- 

діла Палестины на дві части: арабску и жи- 
довску, арабы выступили явно против жидов 
и англиков и нападают на жидовски кварта­
лы, а также и на англицкы патролі.

Англия, хотячи положити конец тым без- 
иорядкам, арестовала и вывезла с Палестины 
многих арабских проводыров, котры пригото­
вляли повстане. Того однак заогнило ище боль­
ше взаимны отношеня и ніт дня. в котром не 
доходило бы в Палестыні до ріжных актов 
террору со стороны арабов. Палестынскы ара­
бы лучат ся с арабами жиючима в Сырии. 11- 
раку, Тра ней орда нии и Египта и стремят до 
утвореня великой арабской державы.

. ШЧФЖибрусдлимі введено.военный стан, 
але помимо того доходит до схваток меже ара­
бами и жидами. В звязи с тым англицкы вла­
сти выдали роспоряжене, штобы всі жены и 
діти англицкых полициянтов были евакуо- 
ваны.

В послідных днях англикы приступили к 
масовым арестам арабов. Арестованых арабов 
перевозит ся до концентрацийного табору в 
Арко. Ведля слухов, на Арко мают напасти а- 
рабекы повстанчи отряды. В звязи с тым ан- 
глицкый гарнизон в Арко сильно увеличений.

Ведля нййновійших ведомостей англикы 
сконцентровали во всходной части Трансиор­
дании великы силы моторызованых войск, ко­
тры мают не допустити до перехода палестин­
ской границы со стороны вахабитов и беду­
инов.

Также и с Египту приходят в послідных 
часах віети о безпорядках и о вражих настро­
ях тамтешного населеня против Англии. На­
строи тоты сут вызываны агентами высыла­
ніями с Италии, котра таким способом хоче 
ослабити Еоенны силы Англии. Але Англия 
также не спит як то увидиме со слідуючой 
нотаткы.

В справах Руской Бурсы 
в Горлицах

выіде в найблизших днях до Кракова (до 
Куратории Округа Школьного Краковского и 
до Воеводского Уряду) делегация выділу бур­
сы разом с предеідателем Лемко-Союза — 
д-ром Гнатышаком.

О результатах поіздкы донесеме в най­
близшом числі.

Што треба робити в саді в осени
Того року утерпіли сильно овочевы дере­

ва от овадов и их гусениц, бо тогорочне сухе 
літо способствовало розвоеви тых шкодников.

Штобы не допустити розвивати ся дальше 
тым шкодникам, треба уж тепер взяти ся до 
борбы с нима. Лучше то все предприняти сред­
ства охоронны, як погодивше нищити цілы 
масы тых шкодников, як ся розмножат.

бет много садовых шкодников крылятых 
и с тыма борба ест тяжша и труднійша, а ле сут 
и такы, котры не мают крыл и если загоро­
дити им дорогу на дерево, не могут они доста­
ти ся до листя ани квітовых пучков.

Загороджат ся дорогу найпевнійше в та­
кый способ, же пень овочевого дерева под ко­
роном. на высоті хлопа очищат ся штобы был 
гладкий и обвивал ся тото міеце непромакае-

мым папером (пергаминовым), котрый привя- 
зуе ся шнурком, штобы не отпал от дерева.

Такый пацеровый пояс смаруеме специ- 
яльном ленком течем (леп можна купити гото­
вый в аптеці, або зробитй собі самому со смо­
лы, терпентины и покосту). Леном тым маже- 
ме узкий пас паперу вокруг дерева. Найлуч- 
ший ест такый леи, котрый не высыхал скоро, 
не замерзал и не стікат. Коли безкрыльны 
шкодники хотят достати ся на дерево, дохо­
дят до лепного пояса и приліпляют ся до па­
перу. Коли леп высохне, треба напер на ново 
помазати лепом.

Кромі того треба опале в осени листе по- 
грабати в саді и разом со соскрабаном с пня- 
ков кором спалити, бо в нем ест также дуже 
шкодников.

Не марнуйме паши
Паша для статку, то цілорочне старане се­

лянина. Особенно в том році, где в послідствии 
посухы, ест паши мало, неоден селянин грызе 
ся. як то буде перезимовати свои статчата.

А тымчасом и того року видит ся по се­
лах марноване паши. В осени зберают люде 
с поля бураны, карпелі. ріну и капусту. При 
очищаню тых рослин отпадал много листя. ко- 
тре селянин ста рал ся як найскорше скорми­
ти. бо листе тото гние скоро и не даст ся дол­
го в свіжом стані переховати.

Але листе тото можна кысити так само

як капусту и втотчас можна его передержати, 
як долго ся хоче. Квашене листе ест барз до­
брым кормом для статку и статок іет его охот­
но, прото тыж вартат задати си кус роботы в 
осени, штобы пак не найти ся в безвыходном 
положеню, коли бракне паши.

Тот рок особенно добре надае ся до кы- 
піеня листя. бо не зародила ся также капуста 
и на каждом гооподарстві панде ся порожна 
бочка на листе. Бочку с кышеным листем най- 
лучше тримати в стайні, штобы в зимі листе 
в ней не замерзло.

Гигиена молока и коров в Дании
Дания ест краем, знаным с молочарства 

и хову коров. Найлучше масло, найлучши сы­
ры походят с Дании. Чом же тото масло ест 
таке выхвалене? Таж преця кажда корова до­
ит ся молоком, а с молока и дітина потрафит 
дробити масло. Правда, же потрафит, а ле тото 
масло не мусит быти добре, смачне и здо- 
рове.

Штобы молоко и масло было здорове и 
смачне мусит ся заховати незвычайну чисто­
ту в стайнях. мусит ся коровы чесати и чисти­
ти. молоко держати в выпареных и чистых по­
судах. а в самом поміщеню. где передержуе 
ся набіл, мусит пановати Образцова чистота и 
быти все свіжий воздух.

В Дании ідят барз дуже молока. Бутель- 
ка молока ест там на каждом столі. так у бід- 
ното выробника, як и у богатого купца. Моло­
ко пют ту всі, так на селі, як и в міеті. Пите 
молока пропагуют лікары, операючи ся на ре­
зультатах послідных баданъ, котры выказали 
велику вартость молока не лем кальорычну, 
але и охоронну перед ріжныма хворотами — 
для нашого организма.

Лікары стремят там до того, штобы каж­
дый человік выпивал рочно 250 лйтров моло­
ка. Понеже варене молоко тратит дуже своих 
цінпых свойств, прото консумуе ся там пере­
важно молоко сурове. в виду чого контроля 
над здравем коров и гигиена стае.нь стоит ту 
барз высоко. Найострійшой однак контролі 
властей ветерынарийных и санитарных ест 
поддане молоко перезначене для дітей.

Дания стремит тягом до поднесеня гиги­
еничной вартости молока, прото тыж велике 
заинтересоване выкликал там експерымент о- 

дного властителя двору. Бадане ветерынарий- 
не коров и баданя лікарекы вымени сут в Да­
нии явленем нормальным и давно практыко- 
ваным. Штож отже ище нового мог выдумати 
тот властитель двору?

Он впровадил у себе ріжны новшества, ко­
тры хоронят коровы от заразы и молоко от 
занечищеня. Его коровы сут стрижены, чище­
ны слектрычныма щолками, а доит ся коровы 
в специяльных салях. чистых и дезынфекова- 
ных як салі операцийны. заосмотреных в е- 
лектрычны вентиляции, котры отсвіжают воз­
дух. Ведра парит ся там паром, вымя коров 
мые ся и вытерат стерылизованом шматком, 
замоченом в дезынфекцийной течи. Дівчата и 
мужчины мыют перед доинем рукы водом и 
мылом, пак натерают их спиртом, а в часі до­
йня мают стерылизованы фартухы и піапоч- 
кы. РуропроЕодами переходит паи; молоко до 
специяльных холодных поміщень. где нали­
вал ся его до бутельок.

По што-ж робит ся с коровами такы ко­
медии? — звідат ся неоден. По тото, штобы 
мати молоко числе и здорове.

Инслытул контролі провиянтов в Копен- 
газі ствердил, же в молоці, яке одержуеме при 
захованю тых суровых приписов, мае значно 
меньше бактерии и их зародков, як инше мо­
локо.

В молоці звычайном ест их около іоо.ооо. 
а часом и до милиона в одном ценлыметрі ку­
бичном, а в молоці при захованю такой пере­
садной чистоты ест их лем от 15 до зоо.

Прото тыж лем при таком молоці. где дбае 
ся о тото, штобы корова была здорова и чи­

ста и где само молоко держит ся в незвычай- 
ной чистоті. — можна быти певным. же при 
пилю сурового молока не набавиме ся сухот, 
ани других недугов и же тото молоко даст нам 
силы и здраве.

Война в Испании
В Испании идут бои с переменным сча- 

стем. В послідном часі повстанчи самолеты 
бомбардовали порт Гийон и Валенцию. Число 
жертв ест велике. На улицах величезны куны 
розвалин. В порті затоплено оден корабелъ.

В звязи с атаками на Валенцию испанске 
правительство переносит ся до Барцельоны. 
Там мают быти перенесены всі уряды цивиль­
ны и войсковы.

Абисынчикы против Италии
Сильны отряды абисынскых войск напа­

дают часто на войска италиянскы и нераз вы- 
різуют их, што доказуе, же Италия не опано- 
вала цілой Абисынии.

В нападах тых досмотрюют ся италияш1 
рукы Англии, котра, не могучи дойти с Ита- 
лиом до порозумленя в справі Испании, а та­
кже маючи свои клопоты в Палестыні и Егып- 
ті, где в послідных часах спостерегат ся ита­
лиянскы вплывы — хоче таким способом 
спричинити новы клопоты Италии.

В справі научаня руского 
языка в школах

В звязи с зарядженем школьных властей, 
ограничаючим права руского языка в школах 
на Лемковщині, предложил Др. Гнатышак и- 
менем Лемко- Союза застереженя в Кураторип 
Окр. Шк. Крак, и Воеводском Уряді в Кракові.

Міродательны власти выяснили, што за- 
ряджене мае характер провизорычный и што 
сейчас по выдрукованю школьных учебников, 
котры находят ся уж в друку, буде приверне- 
ный попередный стан в школах на Лемков- 
щині.

м»—«■жііттпж елмип

Голосы за монархом в Венгрии
В Керменд в Венгрии отбыло ся политыч- 

не собране, на котром выступало с бесідами 
много проводыров противправительственных. 
Всі они выступали остро против агитации ко­
мунистычной. народово-социялистычной и ды- 
ктаторекым стремленям в Венгрии и заявля­
ли, же найотвітнійша форма устрою Венгрии 
ест констытуцийна монархия.

Велике порушене в Венгрии выкликало 
выступлене на том собраню предводителя се­
лянства, посла Екгарта, котрый до тепер та­
кже высказал ся рііпительно за монархистыч- 
ным порядком в Венгрии.

Стан военный в Бразилии
На цілой терытории Бразылии в Прлудн-- 

вой Амерыці оголошено военне положене. ко- 
трого уж от долитого часу жадали войсковы 
кругы и министерство правосудия.

В послідных трьох міеяцах, коли- то зня- 
то военне положене в Бразылии. комунистыч- 
ны агитаторы розвинули ожив іену діятель- 
ность серед населеня и приготовляли ся до 
комунистычной революции. Конец той дывер- 
сийной агитации мае положити оголошеный 
на ново стан военный.

Што чутн всвіті и в краю
Кара смерти за штрайк. Правительство 

грецке выдало заряджене, котре предвиджат 
кару смерти злочины против безопасности 
державы. За злочины такы узнано также на- 
гваряне до штрайку и унеможливяне роботы 
людям хотячим робити.

Страшны зливы во Франции. В результа­
ту.долготревалых дожджей зал яла вода в по- 
лудневой Франции 15 міецеВостей — сел й 
міст. Шкоды сут величезны.

Падали с „неба” куры. Місточкр Ляндс- 
маер в Голяндии ест знане с того, же тамтеш- 
не населене ховат барз дуже кур. Недавно над, 
тым місточком перешла так сйльпа вітряна 
буря, же вітер порвал цілы стада кур в по- 
вітре. Куры тоты падали по якомси часі на 
дахы хат.

Тому незвычайному явленю паданя кур с' 
..неба” приглядало ся міоцеве населене с ці- 
кавостю и страхом.

Борба меже муринами. В копальні в Йо- 
анниобургу в полудневой Афрыці дошло до 
кырвавой борбы меже муринами, належачима 
до двох вражих племен. Коли полиция хоті- 
ла росогнати воюючи стороны и ужила в топ 
ціли слезных бомб — воюючи мурины перене­
сли ся под землю до копальні, где разом за- 
ат.іковлли идучу за ним.і полицию, бет много 
раненых и убитых.

Стыпендии для сельской молодежи. В ре­
зультат! зарядженя Министра Внутр. Справ, 
штобы гмины признавали стыпендии для бі- 
дной сельской молодежи, котра хоче ся учи­
ти, всі гмины в повіті новосандецком встави­
ли до своих буджетов сумы перезначены на 
запомогы для учачой ся сельской молодежи.

Тото облегчит значно доплыв до школ мі- 
стовых талантливого але бідиого елементу 
сельского. В виду того однак, што не всі гми­
ны выплачают стыпендии, пожадане было бы, 
штобы повітовы инспекторы и повітовы ста­
роства натиснули заряды тмин, штобы сумы 
перезначены на стыпендии были выплачаны 
учачой ся молодежи сельской, а не обертаны 
на ниши ціли, або оставляны в касі, яко не- 
вычерпаны.

Ціль министерияльного зарядженя ест я- 
сна и користна и тому кажда гмина повинна, 
заряджене выполнити.

Негус процесуе ся. Негус Абисынии за- 
скаржил перед судом в Льондоні англицке то- 
вариство радиове. и телеграфичпе, жадаючи, 
яко владітель Абисынии заплаты сумы 10.000 
фунтов штерлингов. Сума, тота представят о- 
платы стации надательной того товариства в 
Аддис-Абебі перед занятем столицы через и- 
талиянскы войска.

Негус операт ся на договорі заключеном 
меже ним и товариством. Заскаржене товари- 
ство боронит ся, же сума тота належит ся не 
ему прыватно, а цісареви Абисынии, котрым 
ест тепер король Италии,

Ноны розстрілы в Совітах. Газеты доно­
сят. же в послідных днях розстріляно в Сові­
тах: 1) в соі^хоЛ ..Красная Пойма Луховецко- 
го района 7 членов контрреволюцийных троц­
кистов: 2) в Жлобинском окрузі — 9 Членов 
контр-революцийной организации; 3) в Бий­
ском окрузі (Сыбир) председателя колхоза им. 
Сталина; 4) в Одессі кат. епископа Фросена,

котрого оскаржено о шпьонаж в корпеть Ні- 
меччины.

Жиды сідят отдільно. Ректоры высших 
школ, выдали заряджене о розділі міец в вы- 
кладовых салях меже студентами: поляками и 
жидами. Жиды сут невдоволены с того, же му- 
сят сідити отдільно и выслали делегацию до 
министра Проев, и Віроисп. Мипистер заявил 
делегации, же заряджене ректоров мае на ці­
ли удержано порядку на университетах и не- 
доиущене до биток, якы мали міеце на почві 
борбы о міеца.

Антонов - Овсиенко в опалі. Антонов-Ов- 
сие.нко, бывший посол совітскый в Варшаві, 
и до недавна генеральный консулъ в Барце- 
льоні, руководячий политиком испанскых ко­
му и истов попал в неласку.

Антонов - Овсиенко был перед міеяцом 
вызваны й до Москвы, где именовано его коми- 
сарем правосудия. В послідных днях оголоше- 
но ухвалу о именованіе комисарем правосудия 
Димитриева, котрый был до тепер предеіда- 
телем верховного суду в С; С. С. Р. О далыпой 
судьбі Антонова - Овсиенкы в ухвалі ніт бесі- 
ды. В звязи с тым ходят по Москві слухы, же 
его арештовано зараз по поворот!, с Барцельо- 
ны за его симпатии и звязь с троцкистами в 
Испании.

Овсиенко, то старый, заслуженый для 
справы большевик. Он оПановал в р. 1917. нар­
еку зимушну палату, будучи комендантом чер- 
веноіі. армии в часі перевороту. Тепер пропа- 
дат. бо на разил ся Сталину.

Штобы зрозуміти причины его паденя, 
треба цофнути ся кус назад. Уж за часу про- 
цесу Зиновиева и Каменева был Овсиенко в 
опасности, бо с оскарженыма мучили его до­
бры отношена. Овсиенко выхвалял также 
Троцкого и .не крыл ся с тым. Втотчас уж. спас 
ся лем тым, же покаял ся перед Сталином. А- 
ле от того часу приділено ему агента, котрый 
слідил каждый его крбк.

Агент тот (Беркис) іде за ним и до Бар- 
цельоны и слідит его діятельность в Испании. 
До Москвы мали надоити пак рапорты, же Ов­
сиенко братат ся с троцкистами и поддержуе 
контакт с секретарем Троцкого, Вольфом.

Втотчас мала рішити ся его судьба. Вос­
ходило ся лем о тото, штобы стягнути его до 
Москвы. Прото назначено его комисарем (ми­
нистром) правосудия. Коли Овсиенко вернул 
до Москвы — не штука было его зликвидовати.

Секретара Троцкого вывезли большевикы 
до Одессы. Газеты доносят, же болыпевпцкы 
агенты порвали секретара Троцкого, Ервина 
Вольфа. Вольф жил разом с Троцким и пол­
нил функции секретара. В послідном часі был 
он в Испании серед воюючих там комунистов. 
С Испании выбрал ся до Осльо, штобы видіти 
ся с одным антыфашистовскым кореспонден- 
том италиянскым и коли мал сідатп на кора- 
бель, хопили его совітскы агенты и посадили 
на совітскый пароход, котрый выіхал сейчас в 
сторону Одессы.

Окрали касу Здроевой комисии в Крыни- 
ці. В ночи с 17. на 18. т. м. незваны преступ­
никъ! роспороли раком огнеупорну касу. цахо- 
дячу ся в поміщеню Комисии Здроевой и укра­
ли с ней около 2.000 зл.

Ідме до Сянока!
Дня 31. жолтня и 1. листопада т. р. в Ся- 

ноці отбуде ся торжественне загальне собране 
членов О-ства им. М. Качковского, котре буде 
звязане с празнованем 50-літного ювилея ся- 
ноцкой Филип О-ства. Каждый член читаль- 
ні, як лем може. повинен приняти участь в 
том собраню.

Для информации тых, котры захотят при- 
іхати подаеме-, што читальні, котрых члены 
мают намірене приіхати до Сянока, мают на­
значити организатора, котрый перешле на ру- 
кы Александра Ропицкого, Сянок, ул. Коро­
левски 3, спис людей, хотячих взяти участь в 
собраню.

Организатор достане для всіх людей за- 
прошене и мае в часі собраня за них отпові- 
дати.

Міеца ночлега и постою для подвод пока­
жут участникам росиорядителі (познати их 
можна по трохбарвных опасках на рукавах), 
котры будут находити ся на обох стациях и на 
всіх рогатках в Сяноці.

В справі желізных знижок повідомлят ся. 
што до тепер ніт ище отвіта с Министерства 
Комуникации п тому не можна о знижках нич 
пенного сказати, чи и с якой знижкы будут у- 
частникы с’ізда користати.

Куплю илюстроване Жите Святых, состав- 
лене о. Ант. Добрянскым и велику библию, 
составлену о. Мащаком.

КТО ХОЧЕ ЗАБЕЗПЕЧИТИ СЕБЕ НА СТАРОСТЬ И РОДИНУ

ОТ НУЖДЫ И ГОЛОДА, АБО ВЛОЖИТИ ДІТЯМ ВІНО, 

НЕХАЙ ЯКНАЙСКОРШЕ

заасекуруе ся 
в асекурацийном Товаристві 

ВИТА и КРАКОВСКЕ 
во ЛЬВОВІ

Асекурацию принимают на цілой Лемковщині 
представители гг. Осиф Ямовицкый — Крыница-Село 

и Михаил Перелом — Сянок.

Отвіт. редактор: Гарас Громосяк в Крыниці. Типография А. Гольдмана, во Львові, ул. Сикстуска Ч. 19.


